
සමෘද්ධි ප්‍රජාමූල සංවිධාන වල ගණුදෙනු සටහන් කිරිම හා
මුල්‍ය තොරතුරු ඉදිරිපත් කිරිම
අභ්‍යාස 01
01. කුරුණැගල  දිස්ත්‍රික්කයේ පොල්ගහවෙල සමෘද්ධි ප්‍රාදේශීය සංවිධානයේ සාමාජිකත්වය දරණ ඈපකන්ද සමෘද්ධි ප්‍රජාමූල සංවිධානය 2013 අංක 01 දරණ සමෘද්ධි පනතේ 09 වන වගන්තියට අනුව පිහිටුවන ලද ප්‍රජාමූල   සංවිධානයකි.
02. ඈපකන්ද සමෘද්ධි ප්‍රජාමූල සංවිධානය 2017 මාර්තු 07 දිනැති ව ප්‍රකාශයට පත්කල අතිවිශේෂ ගැසට් පත්‍රයේ සදහන් නියෝග වලට හා සමෘද්ධි සංවර්ධන දේපාර්තමේන්තුව විසින් නිකුත් කරන ලද අංක “ප්‍රජාමූල 01/2017/01” දරණ සමෘද්ධි චක්‍ර ලේඛයේ සදහන් විධානයන්ට අනුව 2017 මාර්තු 23 වන දින එහි ආරම්භක මහාසභා රැස්වීම ඈපකන්ද එකමුතු ප්‍රජාශාලාවේදි පවත්වන ලදි.
03. ආරම්භක මහාසභා රැස්විමට පෙර පැවති සමෘද්ධි සමිතියේ සාමාජිකයින් සියළුදෙනාම  (40) හා නව සාමාජිකයින් 10 දෙනෙකු සහාභාගී වන ලදි. එදින මාසික සාමාජික ගාස්තුව  රු.100/=  ලෙස මහසභාව විසින් ඒකමතිකව  තීරණය කරන ලදි.
04. 2017 මාර්තු මස සිට 2019 දෙසැම්බර් දක්වා මහාසභා රැස්විම් සියල්ල පවත්වා ඇත. 
05. 2017.03.23 දින සිට 2019.12.31 දින දක්වා ඈපකන්ද සමෘද්ධි ප්‍රජාමූල සංවිධානය විසින් සිදුකල ගණුදෙනු වලට අදාල සාරාංශගත අයවැය ලේඛනයක් පහතින් දැක්වේ
සාරාංශගත අයවැය ලේඛනය
	විස්තරය
	අය
	විස්තරය
	වැය

	2017.03.23 දිනට අත ඉතිරි මුදල
	-
	ලිපිද්‍රව්‍ය
	     7,200

	2017.03.23 දිනට බැංකුවේ මුදල්
	-
	සංග්‍රහා වියදම්
	   12,300

	සාමාජික මුදල්
	170,000
	සමෘද්ධි ප්‍රාදේශිය සංවිධානයේ සාමාජික ගාස්තු
	    3,000

	විශේෂ ආධාර
	    5,000
	සමෘද්ධි සංවර්ධන දෙපාර්තමේන්තුව ලියාපදිංචි ගාස්තු
	    1,100

	සමෘද්ධි සමිති ගිණුමෙන් ලද මුදල්
	   20,000
	මුද්‍රණ ගාස්තු
	    6,000

	ලද සමෘද්ධි  කොඩි  මුදල්
	     6,500
	යවන ලද සමෘද්ධි කොඩි මුදල්
	    6,500

	ලද බැංකු පොලි
	     4,000
	2019.12.31 දිනට බැංකුවේ මුදල්
	169,000

	
	
	2019.12.31 දිනට අත ඉතිරි මුදල්
	       400

	
	205,500
	
	205,500


-01-
06. ඉහත අයවැය ලේඛනයේ සදහන් තොරතුරු වලට අතිරේකව 2019.12.31 දිනට පහත සදහන් තොරතුරු ද සොයා ගැනිමට හැකි විය.
(අ) 2019 දෙසැම්බර් මාසය සදහා සාමාජිකයින් 5 දෙනෙකුගේ සාමාජික මුදල් ලැබිය යුතුව තිබුනි.
(ආ) 2020 ජනවාරි දක්වා සාමාජිකයින් 5 දෙනෙකු සාමාජික මුදල් වැඩිපුර ගෙවා තිබුනි.
(ඇ) භාහිර ආයතනයකින් පරිත්‍යාග ලෙස ලද උපකරණ වල වටිනාකම රු.10,000-/ කි. 
07.2020.01.25 දින වාර්ශික මහා සභා රැස්විම පැවැත්වු අතර එදින සියළු සාමාජිකයින්, සාමාජික මුදල් නියමිත පරිදි ගෙවා අවසන් කරන ලදි. සියළු මුදල් පසු දින බැංකු ගත කරන ලදි.
08. 2020.02.15 දින සමෘද්ධි ප්‍රාදේශිය සංවිධානයේ වාර්ශික මහා සභා රැස්විම පැවැත්වෙන බැවින් ප්‍රජාමූල  සංවිධානයේ වාර්ශික ආයතනික සාමාජික ගාස්තුව ගෙවිම සදහා රු. 1000/= මුදලක් ගරු භාණ්ඩාගාරික විසින් ඉතිරි කිරිමේ ගිණුමෙන් ආපසු ලබාගෙන ගරු සභාපති වෙත මුදල් ලබා දෙන ලදි.
09. 2020.02.20 දින පවත්වන ලද  මස මාසික මහා සභා රැස්විමේදි සාමාජිකයින් 5 දෙනෙක් නොපැමිණි අතර පැමිණි සියළුදෙනාම රු.100/= බැගින් සාමාජික මුදල් ගරු භාණ්ඩාගාරික වෙත ගෙවන ලදි. ගරු භාණ්ඩාගාරික විසින් පසු දිනම එම මුදල් ඉතිරි කිරිමේ  ගිණුමේ තැන්පත් කරන ලදි.
010. ප්‍රජාමූල සංවිධානය සමෘද්ධි සංවර්ධන දෙපාර්තමේන්තුවේ 2020 වර්ශයට ලියාපදිංචිය අළුත් කිරිම සදහා පොල්ගහවෙල සමෘද්ධි ප්‍රජාමූල බැංකු සමිතිය වෙත රු 300/= ගෙවා තහවුරු ලිපිය 2020.02.20 දින ලබා ගන්නා ලදි. 
011. Covid -19 වෛරසය දිවයින පුරා ව්‍යාප්ත විම වැලැක්විම පිණිස රජය විසින් ඇදිරි නිතිය පැණවිම මත 2020 මාර්තු , අප්‍රේල් හා මැයි මස මාසික මහා සභා රැස්විම පැවැත්විමට නොහැකි විය. 
012. රජය විසින් ඇදිරි නිතිය පැනවිම මත සමෘද්ධි ප්‍රතිලාභින්ට සිදු වු ආර්ථික අපහසුතාවය සැලකිල්ලට ගෙන සමෘද්ධි බැංකුව විසින් “සහන පියවර” හා “අරණළු සහන” ලෙස රු.10000/= සහන ණය ක්‍රම 2ක් රු.5000/= බැගින්  අවස්ථා 2කදි නිදහස් කිරිම පිණිස හදුන්වා දෙන ලදි. 2020.04.05 දින “අරණළු සහන” ණය ලබා ගැනිමට ඉල්ලුම් කල හා සුදුසුකම් ලද ප්‍රතිලාභින් 5 දෙනෙකු වෙනුවෙන් රු.25000/= සමෘද්ධි බැංකුව විසින් ඉතිරි කිරිමේ ගිණුමට ප්‍රේණය කල අතර ගරු සභාපති හා ගරු භාණ්ඩාගාරික විසින් එම මුදල ඉතිරි කිරිමේ ගිණුමෙන් ආපසු ලබා ගෙන අදාල ණය ඉල්ලුම් කරුවන් වෙත නිදහස් කරන  ලදි.
013. 2020.06.20 දින රැස් වු මාසික මහා සභා රැස්විමේදි සාමාජිකයින් පැමිණි සිටි අතර මාර්තු , අප්‍රේල් හා  මැයි හැර හිග සාමාජික ගාස්තු සමග සාමාජික ගාස්තු ගෙවන ලදි. එදින රු.5000/= සුළු මුදලක් ගරු භාණ්ඩාගාරික අත තබා ගැනිමට මහා සභා අනුමැතිය ලැබුනි.

014. පෙර දින ලද සාමාජික මුදල් සියල්ල 2020.06.21 දින බැංකුවේ තැන්පත් කල අතර සුළු වියදම් සදහා රු.5,000/= ගරු භාණ්ඩාගාරික විසින් ආපසු ගන්නා ලදි. 
015. 2020.06.30 දින ලිපිද්‍රව්‍ය රු.800/= චායා පිටපත් ගාස්තු රු.250/= ද සංග්‍රහා වියදම් රු.600/= සුළු මුදලින් ගෙවන ලදි. 
016. 2020.07.20 දින මාසික මහා සභා රැස්විම පැවැත්වු අතර එදින සාමාජිකයින් 8 දෙනෙකු හැර ඉතිරි සියළු දෙනාම රැස්විමට සහභාගි විය. පැමිණි සිටි සාමාජිකයන්ගෙන් 3 දෙනෙකු ඉදිරි මාසයට ද සාමාජික ගාස්තු ගෙවන ලදි. සාමාජික ආධාර හා ප්‍රභු ආධාර මත covid-19 වෛරස තත්ත්වය නිසා අසරණ වු අයට වියළි ආහාර ද්‍රව්‍ය ලබාදිම සදහා මහා සභා අනුමැතිය ලැබුණි.
017. 2020.07.21 දින පෙර දින ලද සියළු සාමාජික මුදල් ගරු භාණ්ඩාගාරික විසින් බැංකුවේ තැන්පත් කල අතර එදින සංග්‍රහා වියදම් ලෙස රු.500/= ක් ද මහසභා අනුමැතිය මත රු.1,500/=කට ගණක යන්ත්‍රයක්ද මිලදි ගන්නා ලදි. 
018. වියළි ආහාර ද්‍රව්‍ය ලබා දිම සදහා 2020.07.25 වන දින සියළුම සාමාජිකයන්ගෙන් රු.100/= බැගින් හා ප්‍රභූවරයකුගෙන් රු.5,000/= ක ආධාර මුදලක් එකතු වී තිබුණි.වියළි ආහාර ද්‍රව්‍ය සදහා වැය වු මුදල රු.8,000/= කි. ඉතිරි මුදල බැංකුවේ තැන්පත් කරන ලදි. 
019. 2020.08.15 දක්වා සමෘද්ධි කොඩි වැඩසටහනින් සීල් තබන ලද කැටයකට එකතු වු රු.10,000/= ක මුදල පොල්ගහවෙල සමෘද්ධි ප්‍රාදේශිය සංවිධානයට යැවිම පිණිස ඉතිරි කිරිමේ ගිණුමේ තැන්පත් කරන ලදි. 
020. 2020.08.30 දින සමෘද්ධි ප්‍රජාමුල සංවිධානයේ ඉතිරි කිරිමේ ගිණුමට බැර පිණිස ලද කොන්ත්‍රාත්  රැදවුම් මුදල් රු.5,000/= ක චෙක්පත, සමෘද්ධි චක්‍රලේඛ උපදෙස් අනුව   බැංකුවේ තැන්පත් කරන ලදි. මෙදින සියළුම මාසික සාමාජික ගාස්තු හිග මුදල් සහිතව ලැබි තිබුණි. එම මුදල බැංකුවේ තැන්පත් කරන ලදි.
021. සමෘද්ධි “අරුණළු සහන” ණය වාරික පොලි රහිතව මාස 6ක සහන කාලයකින් පසුව ගෙවිය යුතු වුවත් එම ණය ලබා ගත් සාමාජිකයින් 5 දෙනා විසින් 2020.09.05 දින ණය වාරික රු.500/= බැගින් ආපසු ගෙවන ලදි.
022. සමෘද්ධි චක්‍රලේඛ උපදෙස් අනුව ගරු සභාපති සමෘද්ධි ප්‍රාදේශිය සංවිධානයේ මාසික මහා සභා රැස්විමට සහභාගි විම වෙනුවෙන් රු.100/= ක ගමන් වියදමක් ලබා දිමට මහා සභා අනුමැතිය ලැබුණි. එය 2020 අගෝස්තු සහ සැප්තැම්බර් මාසය සදහා 2020.09.30 දින  සුළු මුදලින් ගෙවන ලද අතර එදින සංග්‍රහා වියදම රු.550/= ද, ලිපිද්‍රව්‍ය වියදම රු.300/= ක් ද විය.

023.  2020.09.30 දින එකතු වු සාමාජික මුදල් එදිනම බැංකුවේ තැන්පත් කරන ලදි. (3 දෙනෙකු 2021 ජනවාරි හා පෙබරවාරි මාස සදහා ඉදිරියට ගෙවා තිබු අතර 5 දෙනෙකුගෙන් සාමාජික මුදල් ලැබුනේ නැත).
024.  2020.09.30 දින ලද මහා සභා අනුමැතියට අනුව විධායක සභාව විසින් තිරණය කරන පරිදි අතිරික්ත මුදල් අනුමත සමෘද්ධි බැංකුවක ස්ථාවර තැන්පත් හි ආයෝජනය කිරිමට අවසර ලැබි ඇත. ඒ අනුව 2020.10.01 දින රු.150,000/- ක් ආයෝජනය සිදු කලා.
025. Covid – 19 වෛරස් තත්ත්වය රට තුළ 2 වන වරටත් ව්‍යාප්ත විම හේතුවෙන් 2020 වර්ෂයේ ඔක්තෝම්බර්, නොවැම්බර් හා දෙසැම්බර් මාස සදහා මහසභා රැස්විම් නොපැවැත්වු අතර එම කාලයට අදාල සාමාජික මුදල් නොසලකා හරින ලදි. 
026. 2020.12.31 දින බැංකුවේ ඉතිරි කිරිමේ ගිණුමට පොලි ලෙස රු.2,500/= ලැබි තිබුණි
027. ඈපකන්ද සමෘද්ධි ප්‍රජාමුල සංවිධානයේ ගරු භාණ්ඩාගාරික වන ඔබට, සමෘද්ධි චක්‍රලේඛ උපදෙස් වලට අනුකුලව පහත සදහන් මූල්‍ය තොරතුරු ප්‍රකාශ සකස් කරන ලෙස මහා සභාව විසින් දැනුම් දි ඇත.
(1)  2017.03.23 දින සිට 2019.12.31 දක්වා කාලයට අදාල සාරාංශගත “ආදායම් හා වියදම් ප්‍රකාශය”
(2) 2019.12.31 දිනට “වත්කම් හා වගකිම් ප්‍රකාශය”
(3) 2020 වර්ශයට අදාල මුලික පොත්වල හා ගණුදෙනු සාරාංශ පොතේ 2020.01.01 දිනට ආරම්භක වත්කම් හා වගකිම් අගයන් සටහන් කිරිම හා 2020 වර්ශයට අදාල ගණුදෙනු සදහා මූලාශ්‍ර ලියවිලි, මූලික ලේඛන, මූලික පොත්,ගණුදෙනු සාරාංශ පොත හා ගණුදෙනු සාරාංශ පත්‍රිකාව සකස් කිරිම.
(4) 2020.12.31 දිනෙන් අවසන් කාලයට අදාල “ආදායම් හා වියදම් ප්‍රකාශය”
(5) 2020.12.31 දිනට “වත්කම් හා වගකිම් ප්‍රකාශය”

